
ᑐᓴᕋᓴᑦ: ᑎᒥᖃᑎᒌᓄᑦ

ᓯᕗᓕᖅᑎᓪᓗᐊᑕᐃᑦ ᑎᓕᓯᖃᑦᑕᓲᖑᒻᒪᑕ ᐃᓚᒋᔭᐅᔪᓂᑦ ᑲᑎᒪᔨᕋᓛᕐᓄᑦ ᐃᓚᒋᔭᐅᖁᔨᓪᓗᑎᒃ ᐊᕐᕌᒍᑕᒫᑦ ᐊᑕᐅᓯᕐᒧᑦ ᒪᕐᕉᓄᓪᓘᓐᓃᑦ ᐊᕐᕌᒎᓐᓄᒃ. ᑖᓐᓇ ᑐᓴᕋᔅᓴᖅ ᓇᓗᓇᐃᕐᓯᓯᒪᔪᖅ ᒫᓐᓇ ᐃᓂᑖᖑᔪᓐᓇᖅᑐᓂᑦ. ᐊᑏ ᑐᑭᓯᒋᐊᖃᑦᑕᓂᐊᖅᑯᓯ ᑎᒥᖃᑎᒌᒃᑯᑦ ᒪᓕᒐᕋᓛᖏᓐᓄᑦ ᐊᒻᒪᓗ ᐊᑐᐊᒐᖏᓐᓄᓪᓗ ᑐᑭᓯᑦᑎᐊᕐᓂᐊᕋᔅᓯ ᐃᖅᑲᓇᐃᔮᕆᓲᖏᓐᓂᒃ ᐊᒻᒪᓗ ᑲᒪᒋᔭᔅᓴᕆᓲᖏᓐᓂᒃ ᐊᑐᓂᑦ ᑲᑎᒪᔨᕋᓛᑦ.

ᐃᓕᓐᓂᐊᕈᑎᔅᓴᓕᕆᓂᕐᒧᑦ ᐃᑲᔪᖅᑏᑦ ᑲᑎᒪᔨᕋᓛᑦ

· ᑎᒥᖃᑎᒌᖏᓐᓂ ᐃᓕᓐᓂᐊᕈᑎᔅᓴᓕᕆᓂᕐᒧᑦ ᐃᑲᔪᖅᑏᑦ ᑲᑎᒪᔨᕋᓛᑦ ᐊᐅᓚᓂᖃᖃᑦᑕᓂᐊᕐᖓᑕ ᐊᖏᖃᑎᒌᓯᒪᓗᑎᒃ ᐱᔾᔪᑎᖃᖅᑐᐃᓐᓇᐅᓪᓗᑎᒃ ᐃᒫᒃ:

1. ᐅᖃᐅᔾᔨᒋᐊᖃᑦᑕᕐᓗᑎᒃ ᑎᒥᖃᑎᒌᖏᓐᓂ ᑲᑎᒪᔨᓂᑦ ᐱᔾᔪᑕᐅᔪᓂᑦ ᐃᓕᓐᓂᐊᕈᑎᔅᓴᓕᕆᓂᕐᒧᑦ; 

2. ᐊᑐᐊᒐᓕᐅᖃᑦᑕᕐᓗᑎᒃ ᐊᐅᓚᔾᔪᓯᐅᓂᐊᖅᑐᓂᓗ ᐋᖅᑭᔅᓯᖃᑦᑕᕐᓗᑎᒃ ᐊᒻᒪᓗ ᑲᒪᖃᑦᑕᕐᓗᑎᒃ ᑐᓴᐅᒪᖃᑦᑕᐅᑎᖃᑦᑕᕆᐊᖃᕐᓂᖏᓐᓂᒃ ᑎᒥᖃᑎᒌᒃᑯᑦ ᐊᒻᒪᓗ ᐊᓯᖏᑦ ᐱᓕᕆᕕᐅᔪᑦ ᐃᓚᒋᔭᐅᕙᑦᑐᑦ ᐃᓕᓐᓂᐊᕈᑎᔅᓴᓕᕆᖃᑦᑕᓂᕐᒥᒃ; 

3. ᖃᐅᔨᓴᖃᑦᑕᕐᓗᑎᒃ ᑲᔪᓯᑎᑕᐅᕙᓪᓕᐊᓂᖏᓐᓂᒃ ᓄᑖᑦ ᐃᓕᓐᓂᐊᕈᑎᔅᓴᐃᑦ ᐊᒻᒪᓗ ᓂᐱᒋᔭᐅᖃᑦᑕᕐᓗᑎᒃ ᑎᒥᖃᑎᒌᖏᓐᓄᑦ ᐃᓚᒋᔭᐅᔪᑦ ᐃᑲᔪᖅᑕᐅᖃᑦᑕᖁᓪᓗᒋᑦ ᐃᖅᑲᓇᐃᔭᕐᕕᖏᓐᓂ ᐃᓕᓐᓂᐊᖅᑎᑕᐅᑦᑎᐊᖃᑦᑕᖁᓪᓗᒋᑦ;

4. ᓴᓇᖃᑦᑕᕐᓗᑎᒃ ᐊᒻᒪᓗ ᐊᑐᓕᖁᔨᔾᔪᑎᖃᖃᑦᑕᕐᓗᑎᒃ ᑎᒥᖃᑎᒌᖏᓐᓄᑦ ᑭᐅᔾᔪᑎᓂᑦ ᐃᓕᓐᓂᐊᕈᑎᔅᓴᓕᕆᓂᕐᒧᑦ ᐊᑲᐅᙱᓕᐅᕈᑎᑕᖃᖅᑎᓪᓗᒍ.

ᐃᓂᖅᑎᕆᓂᕐᒧᑦ ᑲᑎᒪᔨᕋᓛᑦ

· ᐃᓂᖅᑎᕆᓂᕐᒧᑦ ᑲᑎᒪᔨᕋᓛᑦ ᑲᒪᒋᔭᖃᖃᑦᑕᓂᐊᖅᑐᑦ ᐃᖅᑲᓇᐃᔮᖏᓐᓂ ᑲᒪᑦᑎᐊᖅᑐᖃᖅᑎᒥᓂᐅᑎᓐᓇᒍ ᐅᕝᕙᓘᓐᓃᑦ ᓱᕋᐃᔪᖃᖅᑐᒥᓂᐅᑎᓪᓗᒍ ᐱᓕᕆᑦᑎᐊᕆᐊᖃᕐᓂᕐᒧᑦ ᒪᓕᒐᖏᓐᓂᒃ ᒪᓕᒐᕋᓛᕐᓂᑦ ᐃᓚᒋᔭᐅᔪᒥᑦ.

ᑎᒥᖃᑎᒌᖏᑦ ᓄᓇᕗᑦ ᐃᓕᓐᓂᐊᑎᑦᓯᔨᖏᑕ ᒪᓕᒐᖓᑦ ᑎᑎᕋᕐᓯᒪᔪᖅᑕᖃᐅᖅᑐᖅ ᑎᒥᖃᑎᒌᑦᑎᓐᓄᑦ ᖃᓄᖅ ᐃᓂᖅᑎᕆᖃᑦᑕᓂᐊᕐᒪᖔᑕ ᐃᓚᒋᔭᐅᔪᓂᑦ. ᐃᓛᓐᓂᓚᐅᓱᖔᓗᒃᑯᑦ ᑖᒃᑯᐊ ᐊᑐᖅᑕᐅᔭᕆᐊᖃᓲᑦ ᑲᑎᒪᔨᕋᓛᑦ ᑭᓯᐊᓂ ᐃᓚᒋᔭᐅᔪᖁᑎᖃᕈᒪᐃᓐᓇᓲᖑᒻᒥᒐᑦᑕ ᐃᓘᓐᓇᖏᓐᓂ ᐊᕕᑦᑐᕐᓯᒪᓂᐅᔪᓂᑦ ᕿᓄᕕᒋᔭᕆᐊᖃᓯᑳᓪᓚᓐᓂᕈᑎᒍᑦ ᐊᑐᐃᓐᓇᐅᓂᐊᕐᖓᑕ.
 
· ᓯᕗᓕᖅᑎᓪᓗᐊᑕᓄᑦ ᐃᓚᒋᔭᐅᓂᐊᖅᑐᒥᒃ ᑎᒃᑯᐊᕐᓯᓯᒪᔪᑦ ᐃᔅᓯᕙᐅᑕᐅᓂᐊᖅᑐᒥᒃ ᑎᒥᖃᑎᒌᖏᓐᓂ ᐃᓂᖅᑎᕆᓂᕐᒧᑦ ᑲᑎᒪᔨᕋᓛᕐᓄᑦ 


ᐃᓕᓐᓂᐊᓂᕐᒧᑦ ᓄᖅᑲᖓᑲᐃᓐᓇᓂᕐᒧᑦ ᑲᑎᒪᔨᕋᓛᑦ

· ᑎᒥᖃᑎᒌᖏᑦ ᓄᓇᕗᑦ ᐃᓕᓐᓂᐊᑎᑦᓯᔨᖏᓐᓄᑦ ᑎᒃᑯᐊᕐᓯᓲᑦ ᒪᕐᕉᓐᓂᒃ ᑭᒡᒐᑐᖅᑎᐅᓂᐊᖅᑑᓐᓂᒃ ᑖᒃᑯᓇᓂ ᑲᑎᒪᔨᕋᓛᕐᓂᑦ (ᐃᓚᖃᓲᖑᓪᓗᑎᒃ ᒪᕐᕉᓐᓂᒃ ᓄᓇᕗᑦ ᒐᕙᒪᒃᑯᖏᓐᓂ ᑭᒡᒐᑐᖅᑎᐅᓂᐊᖅᑑᓐᓂᒃ). ᑖᒃᑯᐊ ᑲᑎᒪᔨᕋᓛᑦ ᑲᑎᖃᑦᑕᓲᑦ ᐊᑕᐅᓯᐊᖅᑐᑎᒃ ᒫᑦᓯᐅᑉ ᕿᑎᖏᓐᓂ ᕿᒥᕐᕈᕙᑦᑐᑎᒃ, ᖃᐅᔨᓴᕐᐸᑦᑐᑎᒃ ᐊᒻᒪᓗ ᓈᓴᐅᑎᓕᕐᓱᐃᓲᖑᓪᓗᑎᒃ. ᑲᒪᒋᔭᖃᓲᑦ ᐊᐱᕐᓱᖃᑦᑕᓂᕐᒥᒃ, ᑐᑭᓯᒋᐊᕐᕕᔅᓴᐅᓂᕋᖅᑕᓂᑦ ᑐᑭᓯᒋᐊᕐᕕᖃᖃᑦᑕᓂᕐᒥᒃ ᐊᒻᒪᓗ ᐃᓘᓐᓇᖏᓐᓂᒃ ᓈᓴᐅᑎᓕᕐᓱᐃᓂᕐᒥᒃ ᑐᑭᓯᒍᑕᐅᓂᐊᖅᑐᓂᑦ ᓇᓪᓕᐊᑦ ᐃᓚᒋᔭᐅᔪᑦ ᓂᕈᐊᖅᑕᐅᓂᐊᕐᒪᖔᑕ ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᓂᐊᕐᓂᖏᓐᓂᒃ.

ᐊᕐᓇᓄᑦ ᑲᑎᒪᔨᕋᓛᑦ

ᐊᕐᓇᓄᑦ ᑲᑎᒪᔨᕋᓛᑦ ᑎᒥᖃᑎᒌᖏᓐᓂᑦ ᓄᓇᕗᒥ ᐃᓕᓐᓂᐊᑎᑦᓯᔨᓂᑦ ᐃᒪᐃᖃᑦᑕᕆᐊᖃᕐᓂᐊᖅᑐᑦ: 

· ᖃᐅᔨᓴᖃᑦᑕᕐᓗᑎᒃ ᐊᒻᒪᓗ ᑐᑭᓯᓇᓱᐊᖃᑦᑕᕐᓗᑎᒃ ᐊᔾᔨᒌᙱᑐᒡᒍᑎᓂᑦ, ᓈᒻᒪᑦᑐᒥᒃ ᐊᒻᒪᓗ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ ᐊᑲᐅᙱᓕᐅᕈᑕᐅᕙᑦᑐᓂᑦ ᓄᓇᕗᒥ, ᐊᒻᒪᓗ ᑐᔅᓯᕋᐅᑎᖃᖃᑦᑕᕐᓗᑎᒃ ᐊᐅᓚᔾᔭᐃᒋᐊᕈᑎᔅᓴᓂᑦ ᑲᒪᒋᔭᖃᖅᑎᓪᓗᒋᑦ ᓈᒻᒪᖏᑦᑐᓕᒍᑕᐅᓯᒪᔪᓂᑦ ᐱᔾᔪᑎᓕᓐᓂᒃ ᐊᖑᑕᐅᓂᖏᓐᓂᒃ/ᐊᕐᓇᐅᓂᖏᓐᓂᒃ ᐊᔾᔨᒌᙱᒍᑕᐅᕙᑦᑐᓂᑦ ᐃᓚᐃᓐᓈᕈᑕᐅᓯᖃᑦᑕᖅᑐᓂᑦ. 
· ᐃᑲᔪᖃᑦᑕᕐᓗᑎᒃ ᑎᒥᖃᑎᒌᖏᓐᓂ ᐊᑐᐊᒐᕐᓂᑦ ᐱᔾᔪᑎᓕᓐᓂᑦ ᐃᓚᐃᓐᓈᖃᑦᑕᓂᕐᒥᒃ ᐊᒻᒪᓗ ᐸᕝᕕᓴᖃᑦᑕᓂᕐᒥᒃ ᐊᒻᒪᓗ ᐊᑐᓕᖁᔨᔾᔪᑎᓕᐅᖃᑦᑕᕐᓗᑎᒃ ᓯᕗᓕᖅᑎᓪᓗᐊᑕᐅᔪᓄᑦ ᐊᒻᒪᓗ ᑲᑎᒪᔨᓄᑦ ᑲᔪᓯᑎᑦᑎᖁᓗᒋᑦ ᖃᓄᖅᑑᕈᑕᐅᓂᐊᖅᑐᓂᑦ ᑲᒪᒋᔭᖃᖅᑎᓪᓗᒋᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ ᐃᓅᓯᒃᑯᑦ ᓈᒻᒪᑦᑐᓕᓂᕐᒧᑦ ᐱᔾᔪᑕᐅᔪᓄᑦ.
· ᐃᓱᒪᒋᔭᖏᓐᓂᒃ ᐅᖃᐅᓯᖃᖃᑦᑕᕐᓗᑎᒃ ᐸᕐᓇᐃᔪᖃᖅᑎᓪᓗᒍ ᐊᒻᒪᓗ ᑲᔪᓯᑎᑦᑎᔪᖃᕐᓂᐊᑎᓪᓗᒍ ᐃᓕᓐᓂᐊᕐᓂᐅᔪᓂᑦ, ᑲᑎᒪᓂᐅᔪᓂᑦ ᐊᒻᒪᓗ ᐊᓯᖏᓐᓂᒃ ᐱᓕᒻᒪᔅᓴᐅᑕᐅᓂᐊᖅᑐᓂᑦ ᐃᓚᒋᔭᐅᔪᓄᑦ. 
· ᐋᖅᑮᖃᑦᑕᕐᓗᑎᒃ ᐊᑐᖅᑕᐅᖃᑦᑕᓂᐊᖅᑐᓂᑦ ᑐᓂᓯᓂᕐᒧᑦ ᑐᑭᓯᐅᒪᔾᔪᑎᔅᓴᓂᑦ ᓈᒻᒪᑦᑐᓕᓂᕐᒥᒃ ᐊᒻᒪᓗ ᐊᔾᔨᒌᙱᓐᓂᖏᓐᓂᒃ ᐃᓕᓴᕕᒻᒥ ᐊᒻᒪᓗ ᐊᕕᑦᑐᕐᓯᒪᓂᐅᔪᓂᑦ ᐊᒻᒪᓗ ᑐᕌᖅᑎᑦᑎᕕᐅᔭᕆᐊᓕᓐᓄᑦ. 
· ᑐᑭᓯᐅᒪᖃᑎᖃᖃᑦᑕᕐᓗᑎᒃ ᐃᓕᓐᓂᐊᖅᑐᓕᕆᔨᒃᑯᓐᓂ, ᑲᓇᑕᒥ ᐃᓕᓴᐃᔩᑦ ᑐᙵᕕᖓᓐᓂᒃ ᐊᒻᒪᓗ ᐊᓯᖏᓐᓂᒃ ᑲᑐᔾᔨᖃᑎᒌᓂᑦ.


ᑮᓇᐅᔭᓕᕆᓂᕐᒧᑦ ᑲᑎᒪᔨᕋᓛᑦ

· ᑮᓇᐅᔭᓕᕆᓂᕐᒧᑦ ᑲᑎᒪᔨᕋᓛᑦ ᐅᐸᓗᖓᐃᔭᐃᖃᑦᑕᓂᐊᖅᑐᑦ ᑮᓇᐅᔭᖅᑑᑎᔅᓴᓂᑦ ᐅᓂᒃᑳᖑᓛᖅᑐᓂᑦ ᐊᕐᕌᒍᑕᒫᕐᓯᐅᒻᒥᑦ ᑲᑎᒪᓂᖓᓐᓂ ᕿᑎᐊᓂ ᑲᑎᒪᔩᑦ, ᐊᑐᓕᖁᔨᔾᔪᑎᓕᐅᖃᑦᑕᕐᓗᑎᒃ ᐱᔾᔪᑎᖏᓪᓗᒋᑦ ᐊᑭᖏᑦ ᐊᒻᒪᓗ ᐃᓘᓐᓇᖏᓐᓅᖓᔪᑦ ᐱᖁᔭᑦ ᑮᓇᐅᔭᓕᕆᔾᔪᑎᓄᑦ ᐅᖃᐅᔾᔨᒋᐊᖅᑎᐅᓪᓗᑎᒃ ᓯᕗᓕᖅᑎᓪᓗᐊᑕᖏᓐᓄᑦ.

· ᓯᑳᑦ ᒪᒃᑖᓄᑦ, ᑮᓇᐅᔭᓕᕆᔨ ᑎᒥᖃᑎᒌᖏᓐᓂᑦ, ᑐᑭᒧᐊᑦᑎᑦᑎᕙᑦᑐᖅ ᑲᑎᒪᔨᕋᓛᕐᓂᑦ ᐃᔅᓯᕙᐅᑕᐅᓪᓗᓂ. ᐃᓚᒋᔭᐅᔪᑦ ᑖᒃᑯᓇᓂ ᑲᑎᒪᔨᕋᓛᕐᓂᑦ ᑭᓪᓕᖃᕐᐸᑦᑐᓄᑦ ᐃᓚᒋᔭᐅᔪᓄᑦ ᕿᑎᐊᓂ ᑲᑎᒪᔨᓄᑦ.


ᐃᓄᓐᓄᑦ ᐃᓕᓴᐃᔨᓄᑦ ᑲᑎᒪᔨᕋᓛᑦ

· ᐃᓄᓐᓄᑦ ᐃᓕᓴᐃᔨᓄᑦ ᑲᑎᒪᔨᕋᓛᑦ ᐊᑐᖅᑎᑦᑎᒋᐊᒃᑲᓐᓂᖁᔨᖃᑦᑕᕆᐊᓖᑦ ᐱᖃᑕᐅᖃᑦᑕᖁᓪᓗᒋᑦ ᐃᓄᐃᑦ ᐃᓕᓴᐃᔩᑦ ᐱᓕᕆᓂᐅᕙᑦᑐᓂᑦ ᑎᒥᖃᑎᒌᖏᓐᓂ 

· ᐃᓄᓐᓄᑦ ᐃᓕᓴᐃᔨᓄᑦ ᑲᑎᒪᔨᕋᓛᑦ ᐊᑐᖅᑎᑦᑎᒋᐊᒃᑲᓐᓂᖃᑦᑕᕆᐊᓖᑦ ᐊᑑᑎᓕᓐᓂᑦ ᐱᓕᕆᐊᓂᑦ ᓯᕗᒧᐊᒃᑲᓐᓂᕈᑕᐅᖃᑦᑕᓂᐊᖅᑐᓂᑦ ᐃᓄᓐᓄᑦ ᐃᓕᓐᓂᐊᕐᓂᓕᕆᓂᕐᒥ ᐃᓚᒋᔭᐅᓗᑎᒃ ᐱᓕᒻᒪᔅᓴᖃᑦᑕᕐᓂᖅ ᓯᕗᓕᕐᓯᓂᕐᒥᒃ ᐊᒻᒪᓗ ᐊᐅᓚᑦᑎᓂᕐᒥᒃ.
 
· ᑎᒥᖃᑎᒌᖏᓐᓂ ᐃᓅᓪᓗᓂ ᓄᓇᓕᓐᓃᙶᕐᓯᒪᓪᓗᓂ ᐃᓚᒋᔭᐅᔪᖅ, ᕕᐊᑭ ᑐᑐ, ᑐᑭᒧᐊᑦᑎᑦᑎᖃᑦᑕᓂᐊᖅᑐᖅ ᐃᓄᓐᓄᑦ ᐃᓕᓴᐃᔨᓄᑦ ᑲᑎᒪᔨᕋᓛᕐᓂᑦ.


ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ

· ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ ᖃᐅᔨᓴᖃᑦᑕᓂᐊᖅᑐᑦ ᐅᓂᒃᑳᖃᑦᑕᕐᓗᑎᓪᓗ ᐃᓘᓐᓇᖏᓐᓂᒃ ᐱᔾᔪᑕᕙᑦᑐᓕᒫᓂᑦ ᐱᔾᔪᑎᖃᕐᐸᑦᑐᓂᒃ ᐱᖁᔭᕐᔪᐊᕐᒥᑦ ᐅᕝᕙᓘᓐᓃᑦ ᒪᓕᒐᕋᓛᕐᓂᑦ ᐊᒻᒪᓗ ᓇᓗᓇᐃᖅᑕᐅᓯᒪᔪᓂᑦ ᐊᑐᐊᒐᓕᕆᓂᕐᒧᑦ ᐊᐅᓚᔾᔪᓯᐅᔭᕆᐊᓕᓐᓄᓪᓗ. ᑲᒪᒋᔭᖃᖃᑦᑕᓂᐊᖅᑐᑦ ᑐᓂᓯᖃᑦᑕᓂᕐᒥᒃ ᐱᔾᔪᑕᐅᔪᓂᑦ ᐊᕐᕌᒍᑕᒫᕐᓯᐅᒻᒥ ᑲᑎᒪᕕᔾᔪᐊᕐᓂᖓᓐᓄᑦ ᑲᑎᒪᔩᑦ (AMCC). 

· ᐃᓚᒋᔭᐅᔪᑦ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᕐᓄᑦ ᓂᕈᐊᖅᑕᐅᖃᑦᑕᓂᐊᖅᑐᑦ ᑲᑎᒪᔨᓂᑦ. ᑭᒃᑯᑐᐃᓐᓇᕐᓅᖓᔪᑦ

ᑭᒃᑯᑐᐃᓐᓇᕐᓅᖓᔪᑦ

· ᑭᒃᑯᑐᐃᓐᓇᕐᓅᖓᔪᑦ ᒥᔅᓵᓄᑦ ᑲᑎᒪᔨᕋᓛᑦ ᐊᑐᖅᑎᑦᑎᒋᐊᒃᑲᓐᓂᖃᑦᑕᓂᐊᖅᑐᑦ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᕐᓂᓕᕆᓂᕐᒥᒃ ᓄᓇᕗᒥ ᐊᒻᒪᓗᑦᑕᐅᖅ ᑲᒪᖃᑦᑕᕐᒥᓗᑎᒃ ᓴᐳᔾᔨᓂᕐᒥᒃ, ᐋᖅᑭᒋᐊᕐᓯᖃᑦᑕᓂᕐᒥᒃ ᐊᒻᒪᓗ ᓴᖅᑭᔮᖅᑎᑦᑎᓂᕐᒥᒃ ᐃᓕᓴᐃᖃᑦᑕᓂᕐᒥᒃ ᐃᖅᑲᓇᐃᔮᖑᔪᓐᓇᕐᓂᖓᓂᒃ. 

· ᑖᒃᑯᐊ ᑲᑎᒪᔨᕋᓛᑦ, ᐊᓯᖏᑦ ᐱᓕᕆᐊᖑᕙᒃᑲᓗᐊᖅᑎᓪᓗᒋᑦ, ᑲᒪᒋᔭᖃᓲᑦ ᖁᔭᓐᓇᒦᕈᑎᓂᑦ ᐱᕚᓪᓕᑎᑦᑎᓯᒪᓂᖏᓐᓄᑦ ᑎᓕᐅᕆᔾᔪᑎᖃᖃᑦᑕᓂᕐᒥᒃ (TYFMAD), ᑖᓐᓇ ᐊᑑᑎᖃᕐᓯᒪᓪᓚᕆᑦᑐᖅ. ᐊᕐᕌᓂ ᐃᓕᓐᓂᐊᖅᑎᕗᑦ ᑐᓂᓯᔪᔪᑦ ᐅᖓᑖᓃᑦᑐᓂᑦ 2000 ᓇᓗᓇᐃᕐᓯᓪᓗᑎᒃ ᖃᓄᖅ ᐃᓚᒋᔭᐅᔪᖁᑎᕗᑦ ᐱᕚᓪᓕᕈᑎᖃᖅᑎᑦᑎᓯᒪᒻᒪᖔᑕ ᐃᓅᓯᖏᓐᓂᒃ. 

ᑎᒥᖃᑎᒌᖏᓐᓂ ᐊᖏᔪᖅᑳᑉ ᑐᖏᓕᐊ ᔨᐊᓂ ᑖᓴᓐ ᑐᑭᒧᐊᑦᑎᑦᑎᓲᖅ ᑲᑎᒪᔨᕋᓛᕐᓂᑦ ᑲᑎᒪᑎᓪᓗᒋᑦ. 

ᐃᖅᑲᓇᐃᔮᓪᓗᐊᑕᖏᓐᓅᖓᔪᓄᑦ ᑲᑎᒪᔨᕋᓛᑦ 

· ᐃᖅᑲᓇᐃᔮᓪᓗᐊᑕᖏᓐᓅᖓᔪᓄᑦ ᑲᑎᒪᔨᕋᓛᑦ ᑲᒪᖏᔭᖃᓲᑦ ᐊᑲᐅᙱᓕᐅᕈᑎᑕᖃᖅᑎᓪᓗᒍ ᐃᓚᒋᔭᐅᔪᓂᑦ ᑎᒥᖃᑎᒌᖏᓐᓄᑦ. ᑲᑎᒪᔨᕋᓛᑦ ᕿᒥᕐᕈᖃᑦᑕᓂᐊᖅᑐᑦ ᖃᓄᐃᓕᐅᕈᑕᐅᕙᑦᑐᓂᑦ ᐃᖅᑲᓇᐃᔮᕆᓪᓗᐊᑕᕐᐸᑦᑕᖏᓐᓂ ᐊᑲᐅᙱᓕᐅᕈᑕᐅᔪᓂᑦ, ᕿᒥᕐᕈᖃᑦᑕᕐᓗᑎᒃ ᐃᓗᓕᖏᓐᓂᒃ ᐊᒻᒪᓗ ᐅᖃᐅᔾᔨᒋᐊᖃᑦᑕᕐᓗᑎᒃ ᐃᓚᒋᔭᐅᔪᓂᑦ ᐃᓱᒫᓗᑦᑐᓂᑦ. ᑲᑎᒪᔨᕋᓛᑦ ᐃᖅᑲᓇᐃᔮᖃᓪᓗᐊᑕᕐᐸᑦᑐᑦ ᓴᐃᒻᒪᖃᑎᒌᖃᑦᑕᕈᓐᓇᖁᓪᓗᒋᑦ ᐃᖅᑲᓇᐃᔭᖃᑎᒌᑉᐸᑦᑐᑦ. 

· ᑭᓇᑐᐃᓐᓇᖅ ᐃᓚᒋᔭᐅᔪᖅ ᓄᓇᓕᓐᓅᖁᔭᐅᓐᓂᕈᓂ ᑲᑎᒪᔨᕋᓛᖑᖃᑕᐅᔪᖅ ᐃᓕᓐᓂᐊᖅᑎᑕᐅᒐᔭᖅᑐᖅ ᐊᑐᖅᑕᐅᒐᔪᓲᓂᑦ ᐊᐅᓪᓚᓚᐅᙱᓐᓂᖓᓂ. 

· ᐃᖅᑲᓇᐃᔮᓪᓗᐊᑕᖏᓐᓅᖓᔪᓂᑦ ᑲᑎᒪᔨᕋᓛᑦ ᑕᓪᓕᒪᐅᓲᑦ ᐊᕕᑦᑐᕐᓯᒪᓂᐅᔪᓂᑦ ᐊᖏᔪᖅᑳᒡᒍᑏᑦ ᐊᒻᒪᓗ ᐃᓚᖃᒃᑲᓐᓂᓲᖑᒋᓪᓗᑎᒃ ᑎᒥᖃᑎᒌᖏᓐᓃᙶᕐᓯᒪᔪᓂᑦ ᐊᑐᓂᑦ ᐊᕕᑦᑐᕐᓯᒪᓂᐅᔪᓂᑦ.


ᐱᔾᔪᑕᐅᓗᐊᖅᑐᓄᑦ ᑲᑎᒪᔨᕋᓛᑦ ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᑦ 


ᑲᓇᑕᒥ ᑐᙵᕕᒃ ᐃᓕᓴᐃᔩᑦ ᑐᓴᐅᒪᑎᑦᑎᔨᖏᓐᓄᑦ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔩᑦ (1 ᐃᓚᒋᔭᐅᔪᖅ, ᑭᓪᓕᖃᖅᑐᑎᒃ ᕿᑎᐊᓂ ᑲᑎᒪᔨᓂᑦ ᑭᒡᒐᑐᖅᑎᓄᑦ) ᐊᑦᑕᓇᙱᑦᑐᓂᑦ ᐃᓕᓴᕕᓐᓂᑦ ᓂᙵᐅᔾᔨᔪᖃᖃᑦᑕᕆᐊᖃᕋᓂ ᑲᑎᒪᔨᕋᓛᑦ (1 ᐃᓚᒋᔭᐅᔪᖅ, ᑭᓪᓕᖃᖅᑐᑎᒃ ᕿᑎᐊᓂ ᑲᑎᒪᔨᓂᑦ ᑭᒡᒐᑐᖅᑎᓄᑦ) 

ᑕᐃᒫᒃ ᓂᕆᐅᒋᔭᐅᔪᒻᒪᑕ ᐃᓘᓐᓇᑎᒃ ᐱᔾᔪᑕᐅᓗᐊᖅᑐᓄᑦ ᑲᑎᒪᔨᕋᓛᑦ ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᑦ ᑐᓂᓯᓛᖅᑐᑦ ᑎᑎᕋᕐᓯᒪᔪᓂᑦ ᐅᓂᒃᑳᓂᑦ ᐃᓱᒪᔅᓴᕐᓯᐅᕈᑕᐅᓂᖓᓂᒃ ᐊᕐᕌᒍᑕᒫᕐᓯᐅᑦ ᑲᑎᒪᓂᕆᕙᑦᑕᖓᑦ ᕿᑎᐊᓂ ᑲᑎᒪᔩᑦ 2024ᒥ.


ᖁᔭᓐᓇᒦᖅᑕᐃᓐᓇᕆᕙᕗᑦ ᐃᓚᒋᔭᐅᔪᓕᒫᑦ ᐃᑲᔪᕐᐸᑦᑐᑦ ᐊᑭᓕᕐᓱᖅᑕᐅᒐᑎᒃ ᑖᒃᑯᓇᓂ ᑲᑎᒪᔨᕋᓛᕐᓂᑦ. ᐊᕐᕌᒍᖃᑦᑎᐊᕐᓂᐊᕆᕗᓯ.


ᔭᔅᑎᓐ ᒫᑦᓴᑦ 
ᐊᖏᔪᖅᑳᖅ
ᑎᒥᖃᑎᒌᖏᓐᓂ ᓄᓇᕗᑦ ᐃᓕᓐᓂᐊᑎᑦᓯᔨᖏᑕ 

ᐊᑏ ᑐᑭᓯᒋᐊᖃᑦᑕᕆᔅᓯ ᑎᒥᖃᑎᒌᖏᑕ ᒪᓕᒐᕋᓛᖏᓐᓄᑦ ᐊᒻᒪᓗ ᐊᑐᐊᒐᖏᓐᓄᑦ ᑐᑭᓯᑦᑎᐊᖃᑦᑕᕐᓂᐊᕋᔅᓯ ᐃᖅᑲᓇᐃᔮᖏᑕ ᐱᓕᕆᐊᕆᕙᑦᑕᖏᑕᓗ ᒥᔅᓵᓄᑦ ᐊᑐᓂᑦ ᑲᑎᒪᔨᕋᓛᑦ.

ᐃᓚᒋᔭᐅᔪᒪᓂᕐᒧᑦ ᑎᒥᖃᑎᒌᖏᑕ ᑲᑎᒪᔨᕋᓛᕇᓐᓇᖅᑕᖏᓐᓄᑦ/ᐱᔾᔪᑎᖏᓐᓄᑦ ᑲᑎᒪᔨᕋᓛᖏᓐᓄᑦ 
**ᐊᑏ ᑎᑎᕋᕐᕕᒋᒃᑭᑦ ᐃᓛᒃᑯᑦ ᑐᔅᓯᕋᐅᒻᒥ ᐊᑐᓂᑦ ᑲᑎᒪᔨᕋᓛᓅᖓᔪᑦ**

ᐃᓕᓴᐃᔨ:


ᐃᓕᓴᕕᒃ:


ᑲᑎᒪᔨᕋᓛᑦ:


ᐅᖄᓚᐅᑖ:


ᐃᕐᖐᓈᖅᑕᐅᑖ: 


ᓇᓗᓇᐃᕐᓯᙳᐊᑕᕐᓯᓐᓇᕆᑦ ᑐᑭᓯᓯᒪᔾᔪᑎᔅᓴᒥᒃ ᐃᕝᕕᑦ ᒥᔅᓵᓄᑦ ᐊᒻᒪᓗ ᓱᒻᒪᑦ ᐃᓚᒋᔭᐅᔪᒪᒻᒪᖔᕐᐱᑦ ᑖᒃᑯᓇᓂ ᑲᑎᒪᔨᕋᓛᕐᓂᑦ:
















ᐃᓚᒋᔭᐅᔪᑦ ᐅᖃᕐᕕᖃᕈᒪᒐᔭᖅᑐᓴᐅᒻᒪᑕ ᐊᕕᑦᑐᕐᓯᒪᓂᐅᔪᒥ ᐊᖏᔪᖅᑳᕐᒥᒃ ᑭᒡᒐᑐᖅᑎᒋᔭᐅᓪᓗᓂ ᓯᕗᓕᖅᑎᓪᓗᐊᑕᖏᓐᓄᑦ ᐅᖃᐅᓯᖃᖁᓪᓗᒍ ᐃᓚᒋᔭᐅᔫᑉ ᒥᔅᓵᓄᑦ ᓂᕈᐊᕐᓂᕐᒧᑦ ᑲᑎᒪᑎᓪᓗᒋᑦ. 
ᐊᑏ ᖃᕋᓴᐅᔭᒃᑯᑦ ᓇᔅᓯᐅᑎᖃᑦᑕᓂᐊᖅᑲᓯᐅᒃ ᐱᔭᕇᕐᓯᒪᔪᑦ ᑐᔅᓯᕋᐅᑏᑦ ᐅᕗᖓ ᑐᕌᖅᑎᓪᓗᒋᑦ jfanjoy@ntanu.ca ᐊᒻᒪᓗ pmacneil@ntanu.ca 

